
XIZMATLAR SOHASINI RIVOJLANTIRISHNING 
IJTIMOIY AHAMIYATI
G‘aniyev M.
Namangan davlat texnika universiteti professori

Vannobova Gulhayo Tolibjon qizi
Namangan davlat texnika universiteti magistranti

Annotatsiya. Xizmatlar sohasini rivojlantirish zamonaviy iqtisodiy o‘sish va ijtimoiy barqarorlikning asosiy omili 
sifatida ijtimoiy-iqtisodiy ahamiyatini o‘rganadi. Unda xizmatlarning tarixiy rivojlanishi, xususan, sanoat inqilobining 
iqtisodiyotlarni ishlab chiqarishga yo‘naltirilgan modellardan xizmatlarga yo‘naltirilgan modellarga o‘tishdagi ta’siri ko‘rib 
chiqiladi. Maqolada xizmatlar sohasini transformatsiya qilishda e’tiborga olinishi kerak bo‘lgan muhim omillar, jumladan, 
innovatsiyalar, mahalliylashtirish va xizmat ko‘rsatish standartlarini yaxshilash tahlil qilinadi. O‘zbekistonning xizmatlar 
sohasini kengaytirish va modernizatsiya qilishga qaratilgan milliy dasturlari va strategik tashabbuslari alohida e’tibor bilan 
ko‘rib chiqiladi. Bundan tashqari, maqolada xizmatlar rivojlanishining bandlik imkoniyatlarini oshirishi, turmush darajasini 
yaxshilashi va barqaror iqtisodiy taraqqiyotni qo‘llab-quvvatlashi tahlil qilinadi.

Kalit soʻzlar: xizmatlar, xizmatlar sohasi, xizmatlar bozori, xizmat turlari, xizmat ko‘rsatish, servis, ijtimoiy xizmatlar.
Abstract. This article examines the socio-economic importance of developing the service sector as a key driver of modern 
economic growth and social stability. It discusses the historical development of services, particularly the impact of the 
Industrial Revolution in shifting economies from production-oriented models to service-oriented models. The article 
analyzes key factors to be considered in transforming the service sector, including innovation, localization, and the 
improvement of service standards. Special attention is given to national programs and strategic initiatives aimed at 
expanding and modernizing Uzbekistan’s service sector. In addition, the article analyzes how the development of services 
increases employment opportunities, improves living standards, and supports sustainable economic development.

Key words: services, service sector, service market, types of services, service delivery, service, social services.
Аннотация. В статье рассматривается социально-экономическое значение развития сферы услуг как одного из 
ключевых факторов современного экономического роста и социальной стабильности. Анализируется историческое 
развитие услуг, в частности влияние промышленной революции на переход экономик от производственно-
ориентированных моделей к сервисно-ориентированным моделям. В статье рассматриваются важные факторы 
трансформации сферы услуг, включая инновации, локализацию и повышение стандартов обслуживания. Особое 
внимание уделяется национальным программам и стратегическим инициативам Узбекистана, направленным на 
расширение и модернизацию сферы услуг. Кроме того, анализируется влияние развития услуг на рост занятости, 
повышение уровня жизни и поддержку устойчивого экономического развития.

Ключевые слова: услуги, сфера услуг, рынок услуг, виды услуг, обслуживание, сервис, социальные услуги.

K I R I S H
Hozirgi davrda mamlakatimiz iqtisodiyotining barcha sohalari kabi xizmatlar sohasining ahamiyati va 

dolzarbligi oshib bormoqda. Bu, avvalo, iqtisodiy jarayonlarning murakkablashishi, bozorning tovarlar bilan 
to‘yinganligi, jamiyat hayotiga yangiliklar kirituvchi fan-texnika taraqqiyoti bilan bog‘liq. Barchasi axborot, 
moliyaviy, transport, konsalting va boshqa turdagi xizmatlar mavjudligini taqozo etadi.

XX asrning o‘rtalarida Rossiyada xizmatlarga bo‘lgan yuqori talabga qaramay, narxlarning ko‘tarilishi 
tufayli xizmatlarga talab pasaygan holat yuzaga keldi. Bu pasayish moddiy tanqislik, xizmat ko‘rsatuvchi 
kompaniyalarning texnik ta’minotidagi muammolar va boshqa obyektiv omillar bilan bog‘liq edi. Xizmat 
ko‘rsatuvchilar xizmat sifati va mijozlar madaniyatini yaxshilashi zarurligi aniq bo‘ldi. Yuqori sifatli xizmatlarni 
taklif qilgan birinchi kompaniyalar kooperativlar va yakka tartibdagi tadbirkorlar bo‘lib, ular uy xizmatlari tizimini 
qayta tashkil qila boshladilar. Davlat kompaniyalariga nisbatan sifatliroq xizmatlar taklif qilganligi sababli 
jamoatchilikning bu xizmatlarga qiziqishi ortdi. Ushbu kooperativlar va tadbirkorlar davlat sektoridan bo‘shatilgan 
ishchilar uchun qo‘shimcha ish o‘rinlari yaratdilar.

O‘zbekiston Respublikasi Prezidentining 2026-yil 16-fevraldagi ““Mahallani rivojlantirish va jamiyatni 
yuksaltirish” yilida ustuvor yoʻnalishlar boʻyicha islohotlar dasturlari va “Oʻzbekiston — 2030” strategiyasini 
amalga oshirish boʻyicha davlat dasturi toʻgʻrisida” PF-22-son Farmoni qabul qilindi. Mazkur Farmonda 
hududlarda xizmatlar sohasini jadal rivojlantirishga alohida e’tibor qaratilib, unda hududlarda xizmat ko‘rsatish 
va servis sohalarini rivojlantirish orqali xizmat ko‘rsatish hajmini 3 baravarga oshirish, o‘rta va yirik shaharlar 
hamda aholisi 300000 dan ko‘p bo‘lgan tumanlarda zamonaviy bozor xizmatlari, IT, ta’lim, tibbiyot, yuridik, san’at, 
turizm, mehmonxona va umumiy ovqatlanish hamda transport xizmatlarini rivojlantirish, shaharsozlik loyihalari 
asosida zaruriy infratuzilmasi mavjud va aholi gavjum bo‘lgan ko‘chalarning 233000 ta bo‘sh yer maydonlarini 
auksion savdolariga chiqarish orqali savdo, maishiy, sayilgoh va ko‘ngilochar xizmatlarini rivojlantirish, o‘rta va 
yirik shahar markazlarida xizmat ko‘rsatishga ixtisoslashgan markaziy ko‘chalarni tashkil etish orqali 36000 ta 
savdo va servis obyektlarini tashkil etish, “Yangi O‘zbekiston” massivlarida va xalqaro avtomobil yo‘llari bo‘yida 
6000 ta savdo va servis obyektlarini qurish, yetakchi loyiha tashkilotlarini jalb qilib, bozorlarni zamonaviy, qulay, 
barcha xavfsizlik talablariga javob beradigan savdo komplekslariga aylantirish kabi qator vazifalar belgilab 
berildi.

M A V Z U G A  O I D  A D A B I Y O T L A R  S A H R H I
Xizmat – bu mahsulotning foydali harakati yoki insonning o‘ziga xos, oqilona ehtiyojlarini qondirish uchun 

faoliyat shaklida namoyon bo‘ladigan, foydalanish qiymatlarini yaratadigan mehnat natijalari bo‘yicha paydo 
bo‘ladigan iqtisodiy munosabatlardir. Shuning uchun xizmat ko‘rsatish jarayoni iste’molchilarga xizmatlarni 
yetkazib berish jarayoni, ya’ni unga har qanday shakldagi jismoniy va yuridik shaxslarning ehtiyojlarini qondirish 
jarayoni sifatida qaralishi kerak. Y. Meleshkoning fikricha, XX asr oxiri – XXI asr boshlari iqtisodiyotidagi eng 
yorqin tendensiyalardan biri xizmat ko‘rsatish sohasining yuqori sur’atlarda rivojlanishi hisoblanadi. Sanoat 
ishlab chiqarishi – asosi XVIII asrning oxiridan boshlab mamlakatlarning muvaffaqiyatli iqtisodiy rivojlanishi 
o‘z o‘rnini xizmat ko‘rsatish sohasiga bo‘shatib berdi, shu sababli jahon iqtisodiyotida sanoat inqilobi bilan 
taqqoslanadigan tarkibiy qayta qurish sodir bo‘ldi. Bugungi kunda xizmat ko‘rsatish sohasining rivojlanish 
darajasi davlatning ijtimoiy-iqtisodiy rivojlanishining mezoniga aylandi. M. Kastels esa iqtisodiyotning axborot 
va axborotlashtirish bilan bog‘liq xususiyatlariga e’tibor berib, xizmatlarning yangicha tavsifga egaligi va 
xizmatlarni ko‘rsatishda faoliyatning yangi ko‘rinishlarini tadqiq etgan. Uning fikricha, xizmatlar kategoriyasi 
tarixan turli xil ijtimoiy tuzilmalar va ishlab chiqarish tizimlaridan shakllanib kelayotgan faoliyatni o‘z ichiga oladi.

Xorijiy iqtisodchi olimlar, jumladan, D. Bell, P. Drucker va M. Porter asarlarida xizmatlar sohasi postindustrial 
jamiyatning asosiy harakatlantiruvchi kuchi sifatida talqin etiladi. Ularning tadqiqotlarida xizmatlar sohasida 
raqobatbardoshlikni oshirish innovatsiyalar, bilimga asoslangan iqtisodiyot va yuqori malakali kadrlar bilan 
bevosita bog‘liqligi ta’kidlanadi. M. Porter tomonidan ishlab chiqilgan raqobat ustunligi nazariyasida xizmatlar 
sohasini rivojlantirishda klasterlashuv va samarali boshqaruv muhim omil sifatida ko‘rsatilgan. J. Stiglitz, D. 
Rodrik va A. Sen kabi olimlar xorij tajribasida xizmat ko‘rsatish sohasini rivojlantirishda davlatning tartibga 
soluvchi va ijtimoiy yo‘naltirilgan funksiyalariga alohida e’tibor qaratganlar. Ularning ilmiy ishlarida ta’lim, 
sog‘liqni saqlash va ijtimoiy xizmatlar kabi sohalarda davlatning faol ishtiroki ijtimoiy barqarorlik va iqtisodiy 
tenglikni ta’minlashning muhim sharti sifatida baholanadi. Yevropa Ittifoqi mamlakatlari tajribasiga bag‘ishlangan 
tadqiqotlarda xizmatlar bozorini erkinlashtirish, standartlashtirish va xizmatlar sifatini nazorat qilish mexanizmlari 
muhim ahamiyatga ega ekanligi ko‘rsatib o‘tilgan. Ushbu ishlarda raqamli xizmatlar va “yagona raqamli bozor” 
konsepsiyasi xizmatlar sohasining raqobatbardoshligini oshirishda asosiy omil sifatida e’tirof etiladi.

T A H L I L  V A  N A T I J A L A R
2025-yil yanvar–iyun oylarida dastlabki ma’lumotlar bo‘yicha, norasmiy va yashirin iqtisodiyotni baholash 

bo‘yicha o‘tkazilgan statistik kuzatuvlar natijalarini hisobga olgan holda, bozor xizmatlari hajmi 23 461,0 mlrd 
so‘mni tashkil etdi. 2024-yil mos davriga nisbatan o‘sish sur’ati 112,0 % ni tashkil etib, uning hajmi esa 4 554,3 
mlrd so‘mga o‘sishi qayd etildi.

Ma’lumot uchun: 2024-yil yanvar–iyun oylarida xizmatlar hajmi 18 906,7 mlrd so‘mni, o‘sish sur’ati esa 
112,3 % ni tashkil etgan.

2024-yilning yanvar–iyun oylariga nisbatan (6 137,5 ming so‘m) 2025-yilning mos davrida aholi jon boshiga 
ko‘rsatilgan bozor xizmatlari hajmi 1 322,0 ming so‘mga yoki 9,7 % ga o‘sib, 7 459,6 ming so‘mni tashkil etgan. 
2025-yilning tahlil qilinayotgan davrida kichik tadbirkorlik subyektlari tomonidan ko‘rsatilgan bozor xizmatlari 
hajmi 17 271,5 mlrd so‘mni yoki bozor xizmatlari umumiy hajmining 73,6 % ini, jumladan, 46,4 % ini kichik 
korxonalar va mikrofirmalar tashkil etdi (1-jadval).

1-jadval. Xizmatlar sohasining tuman(shahar)lar kesimidagi asosiy ko‘rsatkichlari 2025- yil
Hudud Hajmi, mlrd so‘m Ulushi, % O‘sish sur’ati, %

Namangan vil. 23 461,0 100,0 112,0
Namangan sh. 5 177,3 22,1 115,2
Mingbuloq 466,3 2,0 113,5
Kosonsoy 638,3 2,7 115,3
Namangan 675,4 2,9 113,7
Norin 563,7 2,4 114,3
Pop 792,3 3,4 113,8
To‘raqo‘rg‘on 797,2 3,4 114,5
Uychi 721,5 3,1 112,3
Uchqo‘rg‘on 617,0 2,6 115,1
Chortoq 684,3 2,9 114,9
Chust 917,7 3,9 118,9
Yangiqo‘rg‘on 605,0 2,6 114,1

Namangan shahrining yuqori ulushi (22,1 %) uning shahar (markaz) maqomi bilan izohlanadi, u viloyatning 
eng yirik shahridir. Namangan shahrida davlat idoralari, xalqaro tashkilotlar, banklar va yirik kompaniyalar 
jamlangan bo‘lib, tabiiyki, aholi zichligi transport, savdo, ta’lim, sog‘liqni saqlash, hordiq chiqarish kabilarga 
bo‘lgan talabni oshiradi. Namangan shahri rivojlangan transport tizimi, savdo va biznes markazlari hamda 
boshqa yirik obyektlarga ega shahar, bu esa xizmatlar sohasining tobora rivojlanishiga o‘z hissasini qo‘shadi.

O‘zbekiston Respublikasi Prezidentining 2025-yil 27-fevraldagi “Xizmatlar sohasi barqaror rivojlanishi 
uchun qulay shart-sharoitlar yaratishga oid qo‘shimcha chora-tadbirlar to‘g‘risida” PQ-78-son qarorida 
mamlakatimiz iqtisodiyotida xizmatlar sohasi ulushini oshirish, shuningdek, sohada faoliyat ko‘rsatayotgan 
tadbirkorlik subyektlarini yanada qo‘llab-quvvatlash maqsadida xizmatlar sohasini rivojlantirish hamda uning 
monitoringini yuritish bo‘yicha maqsadli parametrlari belgilangan.

Ko‘rsatilgan bozor xizmatlari umumiy hajmining o‘sishida yashash va ovqatlanish xizmatlari 7,4 % ga 
(ko‘rsatilgan xizmatlar umumiy hajmining o‘sishiga hissasi 3,0 bandni tashkil etdi), savdo xizmatlari 14,1 % ga 
(o‘sishiga hissasi 2,6 band), transport xizmatlari 13,7 % ga (o‘sishiga hissasi 1,6 band), moliyaviy xizmatlar 27,7 
% ga (o‘sishiga hissasi 2,3 band), aloqa va axborotlashtirish xizmatlari 23,1 % ga (o‘sishiga qo‘shgan hissasi 
0,7 band) va shaxsiy xizmatlar 12,0 % ga (o‘sishiga hissasi 0,5 band) o‘sishi asosiy omili bo‘lib hisoblanadi 
(2-jadval).

2-jadval. Xizmatlar sohasining asosiy turlari bo‘yicha ko‘rsatkichlari

Xizmatlar 2024- y. Hajmi, mlrd so‘m O‘sish sur’ati,%2025- y.
Xizmatlar – jami 18 906,7 23 461,0 112,0
aloqa va axborotlashtirish xizmatlari 563,5 749,4 123,1
moliyaviy xizmatlar 1 512,9 1 977,7 127,7
transport xizmatlari 2 252,7 2 832,8 113,7
shu jumladan: avtotransport xizmatlari 1 960,8 2 501,0 115,2
yashash va ovqatlanish xizmatlari 7 488,7 9 266,9 107,4
savdo xizmatlari 3 706,4 4 462,9 114,1
koʻchmas mulk bilan bogʻliq xizmatlar 300,2 349,0 109,4
taʼlim sohasidagi xizmatlar 784,7 881,6 97,8
sogʻliqni saqlash sohasidagi xizmatlar 338,6 425,5 114,8
ijara xizmatlari 164,1 211,5 117,9
kompyuterlar va maishiy tovarlarni taʼmirlash 
boʻyicha xizmatlar 433,0 540,3 114,1

shaxsiy xizmatlar 764,4 992,4 112,0
meʼmorchilik, muhandislik izlanishlari, texnik sinovlar 
va tahlil sohasidagi xizmatlar 91,0 124,2 124,9

boshqa xizmatlar 506,5 646,8 112,4

X U L O S A  V A  T A K L I F L A R
Xizmatlar sohasini rivojlantirish har qanday mamlakatning ijtimoiy-iqtisodiy rivojlanishida muhim rol 

o‘ynaydi. Bu nafaqat YAIMni oshirish va ish o‘rinlari yaratish orqali iqtisodiy o‘sishga hissa qo‘shadi, balki 
turli shaxsiy va ijtimoiy ehtiyojlarni qondirish orqali hayot sifatini oshiradi. Sanoat taraqqiyoti va innovatsion 
biznes modellari tomonidan qo‘llab-quvvatlanadigan xizmatlar sohasining transformatsiyasi xizmat sifatini 
yaxshilash, mijozlar qoniqishini oshirish va zamonaviy talablarni qondirishda moslashuvchanlik zarurligini 
ta’kidlaydi. O‘zbekiston kontekstida xizmatlar sohasini kengaytirish va modernizatsiya qilishga qaratilgan 
hukumat dasturlari va islohotlari iqtisodiy diversifikatsiya va barqaror rivojlanish uchun muhim imkoniyatlar 
taqdim etadi. Ushbu sohani mustahkamlash raqobatbardoshlikning oshishini, yaxshi turmush darajasini va 
yanada mustahkam milliy iqtisodiyotni ta’minlaydi.

